
Compañeiros de viaxe dignos de confianza  

A nosa experiencia cotiá nunca está exenta de problemas e desafíos: de saúde, familiares, 
laborais, dificultades inesperadas, etc. sen esquecer o inmenso sufrimento que viven hoxe 
tantos irmáns nosos por mor da guerra, as consecuencias do cambio climático, as migracións, 
a violencia... Son situacións que a miúdo nos superan. 

Ante elas é normal preocuparse e sentir a necesidade de sentirse seguro. O problema non 
sempre se resolve, pero a proximidade dos verdadeiros amigos nos reconforta e dános forzas. 
As dificultades vividas e afrontadas xuntos lémbrannos a diario que podemos seguir crendo 
neses valores de fraternidade, reciprocidade e solidariedade que fan posible o camiño. Nesta 
relación fraterna podemos sentir a mesma seguridade que senten os nenos ao confiarse a uns 
pais que os queren e, así, vivir a propia existencia dun modo distinto e con máis empuxe.  

Para Chiara Lubich e para moitos que seguiron e seguen as súas intuicións, esta seguridade 
nace da fe de ter un Pai que nos ama e ao que abandonarse confiadamente. Chiara dicía: «...a 
persoa sábese amada e cre con todo o seu ser neste amor. A el abandónase confiadamente e quere 
seguilo. As circunstancias da vida, tristes ou alegres, están iluminadas por un por que de amor que 
as quixo ou permitido todas». Estas palabras, poden tamén aplicarse a todos aqueles que 
experimentaron o verdadeiro amor polo menos unha vez na súa vida.  

A característica dun bo compañeiro de viaxe consiste en estar ao servizo, nunha dimensión 
persoal construída a partir do coñecemento e intercambio recíproco feito con respecto. Trátase 
de vivir con transparencia, con coherencia, sen segundas intencións, cun amor puro e 
incondicional que trae a paz, a xustiza e a fraternidade.  

Deste xeito, pode xurdir un novo liderazgo tan necesario no noso tempo. Un liderazgo que 
fomente tamén unha dinámica comunitaria de reciprocidade na que nos recoñezamos sen 
perder a nosa identidade. Pola contra, sabémolo, na soidade experimentamos desorientación e 
perda de horizontes.  

Só poderemos ser «guías» para quen experimenta momentos de dificultade se nós, á súa vez, 
experimentamos esta confianza nos demais. Como di o pedagogo e filósofo brasileiro Paulo 
Freire, "Ninguén educa a ninguén; ninguén se educa a si mesmo; os homes edúcanse entre si 
coa mediación do mundo"1. Noutras palabras: na comunidade educativa ninguén ensina nada 
a ninguén, senón que todos aprenden de todos nun contexto de diálogo e reflexión crítica sobre 
a realidade. 

                                                           
1 1 Freire, Paulo (2012)"Pedagogía del oprimido" Ed. Siglo XXI 

 


